
1.ОСНОВА 
 
Во насока на континуирано зајакнување на капацитетите и максимално искористување на 
надлежностите во областа на локалниот економски развој, во 2014 година Општина Велес 
работеше на развојот и промоцијата на индустриските зони, привлекувањето на домашни и 
странски инвестиции, меѓународните стандарди и зајакнувањето на човечките ресурси.  
Во соработка со одделението за урбанизам, одделението за комунални работи, сообраќај, 
изградба и одржување на комуналната инфраструктура и останатите одделенија релевантни 
за економскиот развој, Одделението за локален економски развој се фокусираше на 
подготовката на апликации на проекти пред домашните и меѓународните фондови.  
Во 2014 година започна имплементацијата на три проекти одобрени од Агенцијата за 
финансиска поддршка во земјоделството и руралниот развој: 

 Изградба на улица во село Иванковци  (одобрени средства во висина од  4.992.790 
МКД )  

 Изградба на фекална канализација во населено место Раштани (одобрени средства 
во висина од 3.881.999 МКД   ) 

 Урбана опрема и осветлување на изградените патеки на  езерото Младост (одобрени 
средства во висина од 1.222.109 МКД ) 

 
Проектите во село Иванковци и крај езерото Младост се завршени, а проектот за изградба на 
фекална канализација во село Раштани е во финална Фаза. 
 
Изминатата година Одделението за ЛЕР, аплицираше проект за енергетска ефикасност во 
рамките на Програмата за прекугранична соработка со Грција Финансирана од ИПА. Проектот 
„ЕНЕРЏИНЕТ“  е одобрен, а висината на поддршката од Европската Комисија изнесува 
146.960 евра. Според најавите, имплементацијата на проектот кој опфаќа поставување на 
термоизолациони фасади на 5 објекти (клонови) на ОЈУДГ „Димче Мирчев“ треба да стартува 
по потпишувањето на договорот помеѓу Делегацијата на Европската Унија и Министерството 
за локална самоуправа.  
 
Во 2014 година, одделението подготви апликација за програмата за поддршка на јапонската 
влада. Висината на средствата побарани од фондот GGP за реализација на проектот „EFS- 
Енергетска ефикасност за безбедни училишта“ е 63.918 евра. Предлог проектот опфаќа 
обнова на системот за греење и дел од санитарните јазли во основните училишта „Благој 
Кирков“, „ЈХК-Џинот“ и „Маца Овчарова“. Според најавите, резултатите треба да се објават во 
2015 година. 
 
Општина Велес аплицираше уште еден проект за подготовка на елаборати и техничка 
документација за енергетска ефикасност. Проектот во висина од 191.000 евра е аплициран во 
рамките на ЕУ Програмата „Хоризонт 2020“ заедно со партнери од Грција, Бугарија и 
Албанија. На почетокот на 2015 година се очекува одлуката на ЕК и за овој проект. 
 
Одделението за ЛЕР активно учествува во работата на Мрежата за инклузивен развој на 
Вардарскиот плански регион, работи на финализација на стратешките документи за локален 
и регионален развој како и на развојот на туризмот, бизнис и туристичката промоција на 
Велес. 
 
Одделението е активно вклучено и во развојот на интегрираниот менаџмент систем. 
Во 2014 година, Општина Велес аплицираше на повикот на ФДИ Магазинот на „Фајнаншл 
тајмс“ и врз основа на постигнатите резултати и обезбедените услови за привлекување на 
инвестиции го доби признанието за еден од десетте топ микро региони на светот за 
инвестиции во 2014 и 2015 година.  
 
Програмата за активностите на Општина Велес во областа на локалниот економски развој во 
2015 година, претставува континуитет на заложбите за привлекување на инвестиции, 
уредување на постојните и изградба на нови индустриски зони. По успехот што го постигна 
индустриската зона Карсалари, каде со работа започнува реномираната германска компанија 

„Маркарт“ од областа на автомобилската индустрија неопходно е уште повеќе внимание да 
се посвети на обезбедувањето на предуслови за привлекување на нови инвестиции и 
отворање на нови работни места.  
 
 
2. ПРИОРИТЕТНИ ПОТРЕБИ  
 

  Поради неопходноста од обезбедување на услови за развој на индустриските зони: 
уредување на новите индустриски зони „Мамутчево“,  „Елегант“ и „Колска“ и 
доуредување на постојните зони „Речани 2“ и „Караслари“, неопходно е во 2015 година 
да се работи на обезбедување на соодветна техничка документација.  

 
 Во 2015 година треба да се продолжат активностите на планот на енергетската 

ефикасност преку подготовка на апликации, имплементација на одобрени проекти како 
и преку подготовка на нови стратешки документи за енергетска ефикасност. 
 

 Во 2015 година, неопходно е да се продолжат активностите за зајакнување на 
интегрираниот менаџмент систем во насока на подобрување на услугите за бизнис 
секторот и граѓаните  
 
 

 Во 2015 година, треба да се обезбеди континуитет во зајакнувањето на човечките 
ресурси во општината кои работат  во  областа на локалниот економски развој  
особено на планот на управувањето со проектен циклус. 
 

 Во 2015 година, неопходно е да се продолжи со бизнис и туристичката промоција на 
општината особено на меѓународен план со оглед на постигнатите резултати  
 

 Имајќи ги во предвид  приоритетите во рамките на ИПА 2, во 2015 година треба да се 
интензивираат активностите и во областа на инвентаризацијата, заштитата и 
промоцијата на архитектонското наследство.  

 
 
3. ОПИС НА ПРОГРАМАТА  
 
 
3.1  Генерална цел на Програмата :  

 
Континуиран развој на капацитетите на општината за привлекување инвестиции, 
зголемување на вработувањата и промоција на општината   

 
3.2  Специфични цели на Програмата  

 
 Зајакнување на техничките капацитети на општината за динамичен локален 

економски развој  
 

 Зголемување  на обемот на неопходната  техничка документација 
 

 Зајакнување на капацитетите на општината за искористување на домашни и 
меѓународни фондови 

 Континуирано подобрување на енергетската ефикасност  
 

 Зајакнување на административните капацитети за одржување на меѓународен 
стандард за квалитет (ISO 9001:2008) 

 Зајканување на капацитетите за бизнис и туристичка промоција на општината 
на домашен и меѓународен план  

3.3   Целни групи  
 

 Бизнис заедница  
 Домашни и странски инвеститори  
 Невработени лица  
 НВО 
 Туристи 
 Граѓани 

 
 
4. АКТИВНОСТИ И ВРЕМЕНСКА РАМКА   2015 
 
                                                                                                    
Рб. Активност  I II III IV V VI VII VIII IX X XI XII
1 Подготовка на техничка 

документација за инфраструктурни 
проекти  

            

2 Учество во проекти финансирани од 
домашни фондови  

            

3 Учество во проекти финансирани од 
меѓународни  фондови 

            

4 Подготовка на Програма за 
енергетска ефикасност 2016-2018 

            

5 Подготовка на елаборати за 
енергетска ефикасност  

            

6 Превод и печатење  на Стратегија за 
ЛЕР на Општина Велес на англиски 
јазик  

            

7 Дизајн и печатење на промотивни 
материјали  

            

8 Учество на домашни и меѓународни 
саеми и промотивни настани  

            

 
 
5. ОЧЕКУВАНИ РЕЗУЛТАТИ  
 
 

 Зајакнати капацитети на општината за привлекување инвестиции, зголемување 
на вработувањата и промоција на општината   
 

 Обезбедена  техничка  документација за најмалку 3 индустриски зони  
 

 Реализирани најмалку 2 проекти финансирани од домашни или меѓународни 
фондови  

 
 

 Обезбеден стратешки документ и реализирани најмалку 2 проекти од областа 
на енергетската ефикасност  

 
 Обезбедени нови материјали за бизнис и туристичка промоција на општината  

6. БУЏЕТ НА ПРОГРАМАТА  
 
 

Рб. Активност  ОПШТИНА  
ВЕЛЕС 
(МКД) 

1 Подготовка на техничка документација за 
инфраструктурни проекти  

2.500.000 

2 Учество во проекти финансирани од домашни 
фондови  

2.000.000

3 Учество во проекти финансирани од меѓународни  
фондови 

3.000.000

4 Поддршка на Центарот за развој на Вардарскиот 
плански регион 

600.000

5 Учество во проекти и активности на  Регионалниот 
бизнис центар (Мрежа за инклузивен развој) 

350.000

6 Подготовка на Програма за енергетска ефикасност 
2016-2018 

350.000

7 Mерки за енергетска ефикасност  
 

2.500.000

8 Превод и печатење  на Стратегија за ЛЕР на Општина 
Велес на англиски јазик  

 
200.000

9 Дизајн и печатење на промотивни материјали  300.000
10 Одржување на стандардот ISO 9001 : 2008  220.000
11 Учество на домашни и меѓународни саеми и 

промотивни настани  
250.000

 ВКУПНО  12.270.000 
 
 
7. ОРГАНИЗАЦИЈА   НА ПРОГРАМАТА  
 
 
Програмата за активностите на Општина Велес во областа на локалниот економски развој во 
2015 година ќе ја имплеменира Одделението за ЛЕР   во соработка со Одделението за 
комунални работи, сообраќај, изградба и одржување на комунална инфраструктура, 
Одделението за урбанизам и заштита на животната средина и другите релевантни 
одделенија во општината. Организацијата на програмата ќе се прилагодува на фазите на 
имплементација на веќе одобрените и евентуалната имплементација на нови проекти 
финансирани од домашни и меѓународни организации.  
 
Во зависност од видот и методологијата на имплементација на проектите, од страна на 
Градоначалникот и раководителот на Секторот за урбанизам, заштита на животната средина, 
комунални дејности, сообраќај, патишта, локален економски развој и информатичка 
технологија ќе бидат формирани проектни тимови.  

ОБРАЗЛОЖЕНИЕ  
 
 
Програмата за активностите на Општина Велес во областа на локалниот економски развој за 
2015 година претставува континуитет во реализацијата на приоритетите за динамичен 
локален економски развој на Општина Велес. 
 
Средствата за подготовка на техничка документација за инфраструктурни проекти во висина 
од 2.500.000 денари се однесуваат на подготовка на неопходната техничка документација за 
инфраструктурни интервенции во доуредувањето на индустриските зони „Речани 2“ и 
„Караслари“ и уредувањето на новите индустриски зони „Мамутчево“,  „Елегант“ и „Колска“. 
Во зависност од потребите, овие средства се наменети за подготовка на техничка 
документација и за други инфраструктурни проекти од значење за локалната заедница.  
 
Средствата за учество во проекти финансирани од домашни фондови се наменети за 
плаќање на ДДВ и други ставки за учество во проекти финансирани од национални фондови.  
 
Средствата за учество во проекти финансирани од меѓународни фондови се наменети за 
учеството ви ИПА и другите меѓународни инструменти и фондови. Средствата се услов за 
апликација и имплементација на одобрените проекти. 
 
Средствата за поддршка на Центарот за развој  на Вардарскиот плански регион во висина од 
600.000 денари се однесуваат на законската обврска на Општина Велес за поддршка на 
активностите на ЦРВПР. 
 
Средствата за учество во проекти и активности на  Регионалниот бизнис центар (Мрежа за 
инклузивен развој) во висина од 350.000 се однесуваат на учеството на Општина Велес во 
проектите и активностите на Мрежата за инклузивен развој на Вардарскиот плански регион 
(Регионален бизнис центар со седиште во Велес). 
 
Средствата во ставка 6 „Подготовка на Програма за енергетска ефикасност 2016-2018“ во 
висина од 350.000 се однесуваат на законската обврска на општината до крајот на 2015 
година да донесе нова Програма за енергетска ефикасност за периодот 2016-2018 година. 
 
Средствата за мерки за енергетска ефикасност во висина од 2.500.000 денари се однесуваат 
на неопходната подготовка на елаборати за енергетска ефикасност, интервенции на системи 
за греење и инфраструктурни интервенции за енергетска ефикасност.  
 
Средствата во ставка 8 „Превод и печатење  на Стратегија за ЛЕР на Општина Велес на 
англиски јазик“ се наменети за подготовка на англиската верзија на новата Стратегија за ЛЕР 
која ја финансира Вардарскиот плански регион преку реализација на проектна активност.  
 
Средствата за дизајн и печатење на промотивни материјали во висина од 300.000 денари се 
наменети за подготовка на нови промотивни материјали за инвестициските капацитети и 
туристичките потенцијали на Велес. 
 
Средствата во ставка 10 „Одржување на стандардот ISO 9001 :2008“ се наменети за  редовна 
сертификациска проверка.  
 
Средствата за учество на домашни и меѓународни саеми и промотивни настани во висиона 
од 250.000 денари се наменети за промоција на Општина Велес како поволна бизнис и 
туристичка дестинација на домашен и меѓународен план. 
 
 
 


